
YAA Ketua-Ketua Hakim Syarie,
Mahkamah-Mahkamah Syariah Negeri-Negeri.

ARAHAN AMALAN NO.7 TAHUN 2025
GARIS PANDUAN PELAKSANAAN PEGUAM SYARIE PEMERHATI DI
MAHKAMAH SYARIAH

Saya ingin menarik perhatian YAA kepada keputusan Mesyuarat
Jawatankuasa Induk Arahan Amalan Mahkamah Syariah seluruh Malaysia
pada 14 Jamadilawal 1447H bersamaan 5 November 2025 di Hotel Perdana,
Kelantan yang telah bersetuju dan mengesahkan untuk menerima pakai
Arahan Amalan berhubung dengan Garis Panduan Pelaksanaan Peguam
Syarie Pemerhati di Mahkamah Syariah seperti berikut:

1. Peguam Syarie Pemerhati bukan hak yang boleh dituntut dan
diperuntukkan dalam undang-undang tetapi hanya keistimewaan
berdasarkan budi bicara yang diberikan oleh Mahkamah Bicara.

2. Permohonan untuk menjadi Peguam Syarie Pemerhati hendaklah
dimohon kepada Mahkamah Bicara berdasarkan kuasa sedia ada dalam
Akta/ Enakmen/ Ordinan Tatacara Mal Mahkamah Syariah Negeri-
negeri.

3. Permohonan sebagai Peguam Syarie Pemerhati boleh dibuat
berdasarkan alasan kepentingan awam atau kepentingan pihak yang
membuat permohonan sebagai Peguam Syarie Pemerhati dalam kes

yang sedang dibicarakan.

4.  Hakim Bicara mempunyai kuasa untuk melulus atau menolak pelantikan
Peguam Syarie Pemerhati berdasarkan budi bicaranya mengikut Akta/

Enakmen/ Ordinan Tatacara Mal Mahkamah Syariah Negeri-negeri.

5. Penerimaan atau penolakan pelantikan Peguam Syarie Pemerhati boleh
dibuat dengan mengambil kira kepentingan awam atau kepentingan
pihak yang membuat permohonan sesuatu kes yang dibicarakan

hendaklah dibuat berserta alasan yang direkodkan.

6. Peguam Syarie Pemerhati hanya boleh hadir untuk memerhati atau
menyaksikan prosiding tanpa mengira sejauh mana dia mempunyai

kepentingan terhadap keputusan kes.

7. Peguam Syarie Pemerhati tidak boleh berhujah, bercakap, menyoal

saksi atau mencelah.

8. Peguam Syarie Pemerhati tidak dibenar dan tidak boleh memfailkan

apa-apa permohonan yang berkaitan dengan kes tersebut.

9. Peguam Syarie Pemerhati hendaklah hadir setiap prosiding kes tersebut

dan ketidakhadiran hanya dengan kebenaran mahkamah bicara.

10. Mahkamah boleh menetapkan suatu tempat yang bersesuaian untuk

Peguam Syarie Pemerhati di dalam dewan Mahkamah.
11. Contoh surat permohonan adalah sebagaimana Lampiran.

Arahan Amalan ini berkuat kuasa serta merta.

ATO’ HJ MOHD AMRAN BIN HJ MAT ZAIN)
Ketua Pengarah/ Ketua Hakim Syarie

Jabatan Kehakiman Syariah Malaysia
PUTRAJAYA

Lampiran

[COP SURAT RASMI / LOGO PERTUBUHAN]
[Nama Pertubuhan / Firma Guaman / Individu]
Alamat Lengkap

No. Telefon | E-mel Rasmi

iTarikhiEs Ei e el saa

Kepada:
YA HAKIM MAHKAMAH BICARA

PERMOHONAN UNTUK MENJALANKAN TUGAS SEBAGAI PEGUAM SYARIE
PEMERHATI DI MAHKAMAH SYARIAH BAGI KES NO.

.................................................................................................................

Dengan segala hormatnya, perkara di atas adalah dirujuk.

2. Sukacita dimaklumkan bahawa saya/ kami dari ........................ (nama
organisasi/ firma guaman), ingin memohon kebenaran bagi menjalankan tugasan
sebagai Peguam Syarie Pemerhati kes berikut:

(Contoh: Abdullah bin Ahmad v. Siti Aminah bt Hassan)
(DN O E S A ehme s el BT e e R Rl e s U o e e S

(Contoh: Mahkamah Rendah Syariah Wilayah Persekutuan)

(d) Tarkh 'Sebutan/ Perbicaraan: ... .o i o coiin o oo coseinii oo

(e) i RiHakiTe Tl Al e e e T T b o b
(senaraikan jika diketahui

(Bl enisiKesie e MEBr i s e a0 s ey e ke SRR R e
(Contoh: Tuntutan Hadanah / Nafkah / Li'an / Faraid dll.)

3 Permohonan ini dibuat atas kapasiti (nyatakan: NGO, pemerhati hak asasi,
peguam pemerhati) dengan niat—

(a) memastikan prinsip keadilan dilaksanakan secara telus;

(b) merekod dan memantau prosiding dari aspek perundangan dan hak
asasi;

(c) menyediakan laporan teknikal/pemerhatian kepada (pihak/organisasi
anda);

(d) Alasan lain yang berkaitan............cccoooovveiviiiiiiieenieiiee

4. Saya/ kami memberi jaminan bahawa kehadiran semasa prosiding bukan
bertujuan untuk mengganggu perjalanan perbicaraan; hanya bertindak sebagai
pemerhati dan tidak akan membuat apa-apa kenyataan terbuka tanpa kebenaran
Mahkamah.

5, Bersama-sama ini dilampirkan—

(a) salinan kad pengenalan/ surat wakil NGO/ firma guaman;
(b) salinan tauliah peguam Syarie;

(c) profil ringkas pemohon/ organisasi;

(d) butiran kes (jika ada).

Sehubungan dengan itu, saya/ kami memohon pertimbangan dan kelulusan pihak
YAA Dato’/ Tuan/ Puan untuk membenarkan pelaksanaan tugas tersebut.

Sekian, terima kasih.

Yang benar,

.................................. (tandatangan)
(Nama Penuh Pemohon)
(Jawatan)

(Nama Organisasi/ Firma Guaman)

Salinan Kepada:

1) YAA Ketua Hakim Syarie
2) Pihak-pihak



